
(స్కాన్దే శఙ్కరసంహితాతః)
బ్రహ్మోవాచ  -
శృణు నారద మద్వత్స వల్లీనామ్నాం  సహస్రకమ్  ।
స్కన్దక్రీడావినోదాదిబోధకం   పరమాద్భుతమ్ ॥ ౧॥
మునిరస్మ్యహమేవాస్య ఛన్దోఽనుష్టుప్   ప్రకీర్తితమ్   ।
వల్లీదేవీ  దేవతా స్యాత్ వ్రాం  వ్రీం  వ్రూం  బీజశక్త్యపి ॥౨॥
కీలకం చ తథా న్యస్య వ్రాం  ఇత్యాద్యైః  షడఙ్గకమ్  ।
ఓం అస్య శ్రీ వల్లీసహస్రనామ   స్తోత్ర మన్త్రస్య  భగవాన్ శ్రీబ్రహ్మా   ఋషిః ।
అనుష్టుప్  ఛన్దః  । శ్రీవల్లీదేవీ   దేవతా ।వ్రాం  బీజమ్ । వ్రీం  శక్తిః  ।
వ్రూం  కీలకమ్ । శ్రీస్కన్దపతివ్రతా    భగవతీ శ్రీవల్లీదేవీ 
ప్రీత్యర్థం   సహస్రనామజపే  వినియోగః ॥
॥ అథ కరన్యాసః ॥
వ్రాం  అఙ్గుష్ఠాభ్యాం   నమః ।
వ్రీం  తర్జనీభ్యాం  నమః ।
వ్రూం  మధ్యమాభ్యాం నమః ।
వ్రైం  అనామికాభ్యాం నమః ।
వ్రౌం  కనిష్ఠాభ్యాం  నమః ।
వ్రః  కరతలకరపుష్ఠాభ్యాం  నమః ॥
॥ ఇతి కరన్యాసః ॥
॥ అథ హృదయాదిషడఙ్గ న్యాసః ॥
వ్రాం  హృదయాయ నమః ।
వ్రీం  శిరసే స్వాహా ।
వ్రూం  శిఖాయై వషట్ ।
వ్రైం  కవచాయహుమ్ ।
వ్రౌం  నేత్రత్రయాయ   వౌషట్ ।
వ్రః  అస్త్రాయ  ఫట్ ॥
॥ ఇతి హృదయాదిషడఙ్గ న్యాసః ॥
తతః సఞ్చిన్తయేద్దేవీం  వల్లీం  స్కన్దపతివ్రతామ్   ॥ ౩॥

॥ శ్రీవల్లీసహస్రనామస్తోత్రమ్     ॥

శ్యామాం శ్యామాలకాన్తాం ద్రుతకనకమణి  ప్రస్ఫురద్దివ్యభూషాం 
గుఞ్జామాలాభిరామాం  శివమునితనయాం కాననేన్ద్రాభిమాన్యామ్  ।

వామే హస్తే చ పద్మం తదితరకరవరం లమ్బితం సన్దధానాం
సంస్థాం  సేనానిదక్షే సముదమపి మహావల్లిదేవీం  భజేఽహమ్ ॥ ౪॥

ఇత్యేవం చిన్తయిత్వాఽమ్బాం మనసాఽభ్యర్చం సాదరమ్ ।
పఠేన్నామసహస్రం  తత్ శ్రూయతాం  స్తోత్రముత్తమమ్  ॥ ౫॥
ఓం వల్లీ వల్లీశ్వరీ  వల్లీబహ్వా  వల్లీనిభాకృతిః  ।
వైకుణ్ఠాక్షిసముద్భూతా   విష్ణుసంవర్ధితా   వరా ॥౬॥
వారిజాక్షా వారిజాస్యా వామా వామేతరాశ్రితా  ।
వన్యా వనభవా వన్ద్యా  వనజా వనజాసనా ॥ ౭॥
వనవాసప్రియా  వాదవిముఖా వీరవన్దితా  ।
వామాఙ్గా వామనయనా వలయాదివిభూషణా ॥౮॥
వనరాజసుతా వీరా వీణావాదవిదూషిణీ ।
వీణాధరా వైణికర్షిశ్రుతస్కన్దకథా     వధూః ॥౯॥
శివఙ్కరీ శివమునితనయా హరిణోద్భవా ।
హరీన్ద్రవినుతా  హానిహీనా హరిణలోచనా ॥ ౧౦॥
హరిణాఙ్కముఖీ హారధరా హరజకామినీ ।
హరస్నుషా హరాధిక్యవాదినీ హానివర్జితా  ॥ ౧౧॥
ఇష్టదా  చేభసమ్భీతా చేభవక్త్రాన్తకప్రియా    ।
ఇన్ద్రేశ్వరీ  చేన్ద్రనుతా  చేన్దిరాతనయార్చితా  ॥ ౧౨॥
ఇన్ద్రాదిమోహినీ  చేష్టా చేభేన్ద్రముఖదేవరా  ।
సర్వార్థదాత్రీ  సర్వేశీ సర్వలోకాభివన్దితా  ॥ ౧౩॥
సద్గుణా  సకలా సాధ్వీ స్వాధీనపతిరవ్యయా ।
స్వయంవృతపతిః స్వస్థా సుఖదా సుఖదాయినీ ॥ ౧౪॥
సుబ్రహ్మణ్యసఖీ  సుభ్రూః  సుబ్రహ్మణ్యమనస్వినీ  ।
సుబ్రహ్మణ్యాఙ్కనిలయా  సుబ్రహ్మణ్యవిహారిణీ  ॥ ౧౫॥

సురీద్గీతా  సురానన్దా సుధాసారా సుధాప్రియా  ।
సౌధస్థా సౌమ్యవదనా స్వామినీ స్వామికామినీ ॥ ౧౬॥
స్వామ్యద్రినిలయా  స్వామ్యహీనా సామపరాయణా ।
సామవేదప్రియా  సారా సారస్థా సారవాదినీ ॥ ౧౭॥
సరలా సఙ్ఘవిముఖా  సఙ్గీతాలాపనోత్సుకా  ।
సారరూపా సతీ సౌమ్యా సోమజా సుమనోహరా ॥ ౧౮॥
సుష్ఠుప్రయుక్తా   సుష్ఠూక్తిః   సుష్ఠువేషా  సురారిహా ।
సౌదామినీనిభా సురపురన్ధ్ర్యుద్గీతవైభవా    ॥ ౧౯॥
సమ్పత్కరీ సదాతుష్టా సాధుకృత్యా సనాతనా ।
ప్రియఙ్గుపాలినీ   ప్రీతా  ప్రియఙ్గు  ముదితాన్తరా ॥౨౦॥
ప్రియఙ్గుదీపసమ్ప్రీతా   ప్రియఙ్గుకలికాధరా   ।
ప్రియఙ్గువనమధ్యస్థా   ప్రియఙ్గుగుడభక్షిణీ   ॥౨౧॥
ప్రియఙ్గువనసన్దృష్టగుహా     ప్రచ్ఛన్నగామినీ  ।
ప్రేయసీ  ప్రేయ  ఆశ్లిష్టా  ప్రయసీజ్ఞాతసత్కృతిః   ॥౨౨॥
ప్రేయస్యుక్తగుహోదన్తా  ప్రేయస్యా  వనగామినీ ।
ప్రేయోవిమోహినీ  ప్రేయఃకృతపుష్పేషువిగ్రహా   ॥౨౩॥
పీతామ్బర ప్రియసుతా  పీతామ్బరధరా ప్రియా  ।
పుష్పిణీ పుష్పసుషమా పుష్పితా పుష్పగన్ధినీ  ॥౨౪॥
పులిన్దినీ  పులిన్దేష్టా  పులిన్దాధిపవర్ధితా   ।
పులిన్దవిద్యాకుశలా  పులిన్దజనసంవృతా  ॥౨౫॥
పులిన్దజాతా  వనితా పులిన్దకులదేవతా  ।
పురుహూతనుతా పుణ్యా పుణ్యలభ్యాఽపురాతనా ॥౨౬॥
పూజ్యా పూర్ణకలాఽపూర్వా  పౌర్ణమీయజనప్రియా   ।
బాలా బాలలతా బాహుయుగలా బాహుపఙ్కజా ॥౨౭॥
బలా బలవతీ బిల్వప్రియా  బిల్వదలార్చితా ।
బాహులేయప్రియా  బిమ్బ ఫలోష్ఠా బిరుదోన్నతా ॥౨౮॥
బిలోత్తారిత వీరేన్ద్రా  బలాఢ్యా బాలదోషహా ।

॥ శ్రీవల్లీసహస్రనామస్తోత్రమ్     ॥

లవలీకుఞ్జసమ్భూతా  లవలీగిరిసంస్థితా  ॥౨౯॥
లావణ్యవిగ్రహా  లీలా సున్దరీ  లలితా లతా ।
లతోద్భవా లతానన్దా లతాకారా లతాతనుః ॥ ౩౦॥
లతాక్రీడా  లతోత్సాహా లతాడోలావిహారిణీ ।
లాలితా లాలితగుహా లలనా లలనాప్రియా  ॥ ౩౧॥
లుబ్ధపుత్రీ  లుబ్ధవంశ్యా  లుబ్ధవేషా  లతానిభా ।
లాకినీ లోకసమ్పూజ్యా లోకత్రయవినోదినీ  ॥ ౩౨॥
లోభహీనా లాభకర్త్రీ లాక్షారక్తపదామ్బుజా ।
లమ్బవామేతరకరా లబ్ధామ్భోజకరేతరా  ॥ ౩౩ ।
మృగీ మృగసుతా మృగ్యా మృగయాసక్తమానసా ।
మృగాక్షీ మార్గితగుహా  మార్గక్రీడితవల్లభా    ॥ ౩౪॥
సరలద్రుకృతావాసా  సరలాయితషణ్ముఖా ।
సరోవిహారరసికా సరస్తీరేభభీమరా ॥ ౩౫॥
సరసీరుహసఙ్కాశా సమానా సమనాగతా ॥
శబరీ శబరీరాధ్యా శబరేన్ద్రవివర్ధితా   ॥ ౩౬॥
శమ్బారారాతిసహజా శామ్బరీ శామ్బరీమయా ।
శక్తిః  శక్తికరీ  శక్తితనయేష్టా  శరాసనా ॥ ౩౭॥
శరోద్భవప్రియా  శిఞ్జన్మణిభూషా  శివస్నుషా ।
సనిర్బన్ధసఖీపృష్టరహః   కేలినతాననా ॥ ౩౮ ।
దన్తక్షతోహితస్కన్దలీలా  చైవ  స్మరానుజా ।
స్మరారాధ్యా స్మరారాతిస్నుషా స్మరసతీడితా ॥ ౩౯॥
సుదతీ సుమతిః స్వర్ణా స్వర్ణాభా  స్వర్ణదీప్రియా   ।
వినాయకానుజసఖీ చానాయకపితామహా ॥ ౪౦॥
ప్రియమాతామహాద్రీశా   పితృస్వస్రేయకామినీ  ।
ప్రియమాతులమైనాకా   సపత్నీజననీధరా ॥ ౪౧॥
సపత్నీన్ద్రసుతా  దేవరాజసోదరసమ్భవా ।
వివధానేకభృద్భక్త సఙ్ఘసంస్తుతవైభవా   ॥ ౪౨॥

విశ్వేశ్వరీ విశ్వవన్ద్యా  విరిఞ్చిముఖసన్నుతా ।
వాతప్రమీభవా  వాయువినుతా వాయుసారథిః ॥ ౪౩॥
వాజివాహా వజ్రభూషా  వజ్రాద్యాయుధమణ్డితా   ।
వినతా వినతాపూజ్యా వినతానన్దనేడితా  ॥ ౪౪॥
వీరాసనగతా వీతిహోత్రాభా  వీరసేవితా ।
విశేషశోభా వైశ్యేష్టా  వైవస్వతభయఙ్కరీ  ॥ ౪౫॥
కామేశీ కామినీ కామ్యా కమలా కమలాప్రియా  ।
కమలాక్షాక్షిసమ్భూతా కుమౌదా కుముదోద్భవా ॥ ౪౬॥
కురఙ్గనేత్రా  కుముదవల్లీ కుఙ్కుమశోభితా ।
గుఞ్జాహారధరా  గుఞ్జామణిభూషా  కుమారగా ॥ ౪౭॥
కుమారపత్నీ కౌమారీరూపిణీ కుక్కుటధ్వజా ।
కుక్కుటారావముదితా కుక్కుటధ్వజమేదురా ॥ ౪౮॥
కుక్కుటాజిప్రియా  కేలికరా కైలాసవాసినీ  ।
కైలాసవాసితనయకలత్రం   కేశవాత్మజా ॥ ౪౯॥
కిరాతతనయా కీర్తిదాయినీ కీరవాదినీ ।
కిరాతకీ కిరాతేడ్యా కిరాతాధిపవన్దితా  ॥ ౫౦॥
కీలకీలితభక్తేడ్యా కలిహీనా కలీశ్వరీ ।
కార్తస్వరసమచ్ఛాయా కార్తవీర్యసుపూజితా ॥ ౫౧॥
కాకపక్షధరా కేకివాహా కేకివిహారిణీ ।
కృకవాకుపతాకాఢ్యా కృకవాకుధరా కృశా ॥ ౫౨॥
కృశాఙ్గీ కృష్ణసహజపూజితా  కృష్ణ వన్దితా  ।
కల్యాణాద్రికృతావాసా  కల్యాణాయాతషణ్ముఖా ॥ ౫౩॥
కల్యాణీ కన్యకా కన్యా కమనీయా కలావతీ ।
కారుణ్యవిగ్రహా  కాన్తా కాన్తక్రీడారతోత్సవా  ॥ ౫౪॥
కావేరీతీరగా కార్తస్వరాభా కామితార్థదా  ।
వివధాసహమానాస్యా వివధోత్సాహితాననా ॥ ౫౫॥
వీరావేశకరీ వీర్యా వీర్యదా వీర్యవర్ధినీ  ॥

॥ శ్రీవల్లీసహస్రనామస్తోత్రమ్     ॥

వీరభద్రా వీరనవశతసాహస్రసేవితా  ॥ ౫౬॥
విశాఖకామినీ విద్యాధరా విద్యాధరార్చితా ।
శూర్పకారాతిసహజా శూర్పకర్ణానుజాఙ్గనా   ॥ ౫౭॥
శూర్పహోత్రీ శూర్పణఖాసహోదరకులాన్తకా ।
శుణ్డాలభీతా  శుణ్డాలమస్తకాభస్తనద్వయా  ॥ ౫౮॥
శుణ్డాసమోరుయుగలా  శుద్ధా శుభ్రా శుచిస్మితా ।
శ్రుతా  శ్రుతప్రియాలాపా   శ్రుతిగీతా  శిఖిప్రియా  ॥ ౫౯॥
శిఖిధ్వజా శిఖిగతా శిఖినృత్తప్రియా  శివా ।
శివలిఙ్గార్చనపరా  శివలాస్యేక్షణోత్సుకా ॥౬౦॥
శివాకారాన్తరా శిష్టా శివాదేశానుచారిణీ ।
శివస్థానగతా  శిష్యశివకామా శివాద్వయా ॥౬౧॥
శివతాపససమ్భూతా శివతత్త్వావబోధికా ।
శృఙ్గారరససర్వస్వా  శృఙ్గారరసవారిధిః  ॥౬౨॥
శృఙ్గారయోనిసహజా  శృఙ్గబేరపురాశ్రితా   ।
శ్రితాభీష్టప్రదా    శ్రీడ్యా  శ్రీజా  శ్రీమన్త్రవాదినీ   ॥౬౩॥
శ్రీవిద్యా  శ్రీపరా  శ్రీశా  శ్రీమయీ  శ్రీగిరిస్థితా   ।
శోణాధరా శోభనాఙ్గీ శోభనా శోభనప్రదా  ॥౬౪॥
శేషహీనా శేషపూజ్యా శేషతల్పసముద్భవా ।
శూరసేనా శూరపద్మకులధూమపతాకికా ॥౬౫॥
శూన్యాపాయాశూన్యకటిః శూన్యసింహాసనస్థితా  ।
శూన్యలిఙ్గా శూన్య శూన్యా శౌరిజా శౌర్యవర్ధినీ  ॥౬౬॥
శరానేకస్యూతకాయభక్తసఙ్ఘాశ్రితాలయా   ।
శశ్వద్వైవధికస్తుత్యా  శరణ్యా శరణప్రదా  ॥౬౭॥
అరిగణ్డాదిభయకృద్యన్త్రోద్వాహిజనార్చితా   ।
కాలకణ్ఠస్నుషా  కాలకేశా కాలభయఙ్కరీ ॥౬౮॥
అజావాహా చాజామిత్రా చాజాసురహరా హ్యజా ।

అజాముఖీసుతారాతిపూజితా చాజరాఽమరా ॥౬౯॥
ఆజానపావనాఽద్వైతా  ఆసముద్రక్షితీశ్వరీ  ।
ఆసేతుహిమశైలార్చ్యా  ఆకుఞ్చిత శిరోరుహా ॥ ౭౦॥
ఆహారరసికా చాద్యా ఆశ్చర్యనిలయా తథా ।
ఆధారా చ తథాఽఽధేయా తథాచాధేయవర్జితా  ॥ ౭౧॥
ఆనుపూర్వీక్లృప్తరథా   చాశాపాలసుపూజితా ।
ఉమాస్నుషా ఉమాసూనుప్రియా  చోత్సవమోదితా ॥ ౭౨॥
ఊర్ధ్వగా  ఋద్ధిదా  ఋద్ధా ఔషధీశాతిశాయినీ ।
ఔపమ్యహీనా చౌత్సుక్యకరీ చౌదార్యశాలినీ ॥ ౭౩॥
శ్రీచక్రవాలాతపత్రా   శ్రీవత్సాఙ్కితభూషణా  ।
శ్రీకాన్తభాగినేయేష్టా  శ్రీముఖాబ్దాధిదేవతా   ॥ ౭౪॥
ఇయం నారీ వరనుతా పీనోన్నతకుచద్వయా ।
శ్యామాయౌవనమధ్యస్థా కా జాతా సా గృహాదృతా ॥ ౭౫॥
ఏషా సమ్మోహినీ దేవీ ప్రియలక్ష్యా  వరాశ్రితా  ।
కామాఽనుభుక్తా మృగయాసక్తాఽఽవేద్యా గుహాశ్రితా  ॥ ౭౬॥
పులిన్దవనితానీతా  రహః కాన్తానుసారిణీ ।
నిశా చాక్రీడితాఽఽబోధ్యా  నిర్నిద్రా పురుషాయితా ॥ ౭౭॥
స్వయంవృతా సుదృక్ సూక్ష్మా సుబ్రహ్మణ్యమనోహరా  ।
పరిపూర్ణాచలారూఢా  శబరానుమతాఽనఘా ॥ ౭౮॥
చన్ద్రకాన్తా  చన్ద్రముఖీ  చన్దనాగరుచర్చితా  ।
చాటుప్రియోక్తిముదితా  శ్రేయోదాత్రీ  విచిన్తితా ॥ ౭౯॥
మూర్ధాస్ఫాటిపురాధీశా మూర్ధారూఢపదామ్బుజా  ।
ముక్తిదా ముదితా ముగ్ధా ముహుర్ధ్యేయా  మనోన్మనీ ॥౮౦॥
చిత్రితాత్మప్రియాకారా   చిదమ్బరవిహారిణీ ।
చతుర్వేదస్వరారావా చిన్తనీయా చిరన్తనీ ॥౮౧॥
కార్తికేయప్రియా  కామసహజా కామినీవృతా ।
కాఞ్చనాద్రిస్థితా   కాన్తిమతీ సాధువిచిన్తితా ॥౮౨॥

॥ శ్రీవల్లీసహస్రనామస్తోత్రమ్     ॥

నారాయణసముద్భూతా నాగరత్నవిభూషణా ।
నారదోక్తప్రియోదన్తా  నమ్యా కల్యాణదాయినీ ॥౮౩॥
నారదాభీష్టజననీ  నాకలోకనివాసినీ ।
నిత్యానన్దా నిరతిశయా నామసాహస్రపూజితా  ॥౮౪॥
పితామహేష్టదా  పీతా పీతామ్బరసముద్భవా ।
పీతామ్బరోజ్జ్వలా  పీననితమ్బా ప్రార్థితా   పరా ॥౮౫॥
గణ్యా గణేశ్వరీ గమ్యా గహనస్థా గజప్రియా  ।
గజారూఢా గజగతిః గజాననవినోదినీ ॥౮౬॥
అగజాననపద్మార్కా గజాననసుధాకరా ।
గన్ధర్వవన్ద్యా   గన్ధర్వతన్త్రా  గన్ధవినోదినీ  ॥౮౭॥
గాన్ధర్వోద్వాహితా  గీతా గాయత్రీ గానతత్పరా ।
గతిర్గహనసమ్భూతా  గాఢాశ్లిష్టశివాత్మజా   ॥౮౮॥
గూఢాగూఢచరా గుహ్యా గుహ్యకేష్టా గుహాశ్రితా  ।
గురుప్రియా  గురుస్తుత్య గుణ్యా గుణిగణాశ్రితా  ॥౮౯॥
గుణగణ్యా గూఢరతిః గీర్గీర్వినుతవైభవా   ।
గీర్వాణీ గీతమహిమా గీర్వాణేశ్వరసన్నుతా ॥౯౦॥
గీర్వాణాద్రికృతావాసా  గజవల్లీ గజాశ్రితా  ।
గాఙ్గేయవనితా  గఙ్గాసూనుకాన్తా  గిరీశ్వరీ ॥౯౧॥
దేవసేనాసపత్నీయా దేవేన్ద్రానుజసమ్భవా  ।
దేవరేభభయావిష్టా సరస్తీరలుఠద్గతిః  ॥౯౨॥
వృద్ధవేషగుహాక్లిష్టా   భీతా సర్వాఙ్గసున్దరీ   ।
నిశాసమానకబరీ నిశాకరసమాననా ॥౯౩॥
నిర్నిద్రితాక్షికమలా  నిష్ఠ్యూతారుణభాధరా  ।
శివాచార్యసతీ శీతా శీతలా శీతలేక్షణా ॥౯౪॥
కిమేతదితి సాశఙ్కభటా ధమ్మిల్లమార్గితా   ।
ధమ్మిల్లసున్దరీ   ధర్త్రీ ధాత్రీ ధాతృవిమోచినీ ॥౯౫॥

ధనదా ధనదప్రీతా  ధనేశీ ధనదేశ్వరీ ।
ధన్యా ధ్యానపరా ధారా ధరాధారా ధరాధరా ॥౯౬॥
ధరా ధరాధరోద్భూతా ధీరా ధీరసమర్చితా ।
కిం కరోషీతి సమ్పృష్టగుహా  సాకూతభాషిణీ ॥౯౭॥
రహో భవతు తద్భూయాత్ శమిత్యుక్తప్రియా  స్మితా ।
కుమారజ్ఞాత  కాఠిన్యకుచాఽర్ధోరులసత్కటీ  ॥౯౮॥
కఞ్చుకీ కఞ్చుకాచ్ఛన్నా కాఞ్చీపట్టపరిష్కృతా  ।
వ్యత్యస్తకచ్ఛా విన్యస్తదక్షిణాంసాంశుకాఽతులా ॥౯౯॥
బన్ధోత్సుకితకాన్తాన్తా  పురుషాయితకౌతుకా ।
పూతాపూతవతీ పృష్టా పూతనారిసమర్చితా ॥ ౧౦౦॥
కణ్టకోపానహోన్నృత్యద్భక్తా  దణ్డాట్టహాసినీ   ।
ఆకాశనిలయా చాకాశా ఆకాశాయితమధ్యమా ॥ ౧౦౧॥
ఆలోలలోలాఽఽలోలా చాలోలోత్సారితాణ్డజా  ।
రమ్భోరుయుగలా రమ్భాపూజితా రతిరఞ్జనీ  ॥ ౧౦౨॥
ఆరమ్భవాదవిముఖా చేలాక్షేపప్రియాసహా  ।
అన్యాసఙ్గప్రియోద్విగ్నా   అభిరామా హ్యనుత్తమా ॥ ౧౦౩॥
సత్వరా త్వరితా తుర్యా తారిణీ తురగాసనా ।
హంసారూఢా వ్యాఘ్రగతా  సింహారూఢాఽఽరుణాధరా ॥ ౧౦౪॥
కృత్తికావ్రతసమ్ప్రీతా  కార్తికేయవిమోహినీ ।
కరణ్డమకుటా  కామదోగ్ధ్రీ  కల్పద్రుసంస్థితా   ॥ ౧౦౫॥
వార్తావ్యఙ్గ్యవినోదేష్టా  వఞ్చితా వఞ్చనప్రియా  ।
స్వాభాదీప్తగుహా స్వాభాబిమ్బితేష్టా స్వయఙ్గ్రహా  ॥ ౧౦౬॥
మూర్ధాభిషిక్తవనితా  మరాలగతిరీశ్వరీ ।
మానినీ మానితా మానహీనా మాతామహేడితా ॥ ౧౦౭॥
మితాక్షరీ మితాహారా మితవాదాఽమితప్రభా  ।
మీనాక్షీ ముగ్ధహసనా  ముగ్ధా మూర్తిమతీ మతిః ॥ ౧౦౮॥
మాతామాతృసఖానన్దా మారవిద్యాఽమృతాక్షరా ।

॥ శ్రీవల్లీసహస్రనామస్తోత్రమ్     ॥

అపఞ్చీకృతభూతేశీ పఞ్చీకృత వసున్ధరా  ॥ ౧౦౯॥
విఫలీకృతకల్పద్రురఫలీకృతదానవా  ।
అనాదిషట్కవిపులా చాదిషట్కాఙ్గమాలినీ  ॥ ౧౧౦ ।
నవకక్షాయితభటా నవవీరసమర్చితా ।
రాసక్రీడాప్రియా   రాధావినుతా రాధేయవన్దితా  ॥ ౧౧౧॥
రాజచక్రధరా  రాజ్ఞీ రాజీవాక్షసుతా రమా ।
రామా రామాదృతా రమ్యా రామానన్దా మనోరమా ॥ ౧౧౨॥
రహస్యజ్ఞా రహోధ్యేయా రఙ్గస్థా  రేణుకాప్రియా  ।
రైణుకేయనుతా  రేవావిహారా రోగనాశినీ ॥ ౧౧౩॥
విటఙ్కా విగతాటఙ్కా విటపాయితషణ్ముఖా ।
వీటిప్రియా  వీరుడ్ధ్వజా  వీరుట్ప్రీతమృగావృతా ॥ ౧౧౪॥
వీశారూఢా వీశరత్నప్రభాఽవిదితవైభవా   ।
చిత్రా చిత్రరథా  చిత్రసేనా  చిత్రితవిగ్రహా   ॥ ౧౧౫॥
చిత్రసేననుతా  చిత్రవసనా  చిత్రితా  చితిః ।
చిత్రగుప్తార్చితా  చాటువచనా చారుభూషణా ॥ ౧౧౬॥
చమత్కృతిశ్చమత్కారభ్రమితేష్టా  చలత్కచా ।
ఛాయాపతఙ్గబిమ్బాస్యా  ఛవినిర్జితభాస్కరా  ॥ ౧౧౭॥
ఛత్రధ్వజాదిబిరుదా  ఛాత్రహీనా  ఛవీశ్వరీ ।
జననీ జనకానన్దా జాహ్నవీతనయప్రియా  ॥ ౧౧౮॥
జాహ్నవీతీరగా జానపదస్థాఽజనిమారణా  ।
జమ్భభేదిసుతానన్దా జమ్భారివినుతా జయా ॥ ౧౧౯ ।
జయావహా జయకరీ జయశీలా జయప్రదా  ।
జినహన్త్రీ జైనహన్త్రీ  జైమినీయప్రకీర్తితా    ॥ ౧౨౦॥
జ్వరఘ్నీ జ్వలితా జ్వాలామాలా జాజ్వల్యభూషణా ।
జ్వాలాముఖీ జ్వలత్కేశా జ్వలద్వల్లీసముద్భవా  ॥ ౧౨౧॥
జ్వలత్కుణ్డాన్తావతరద్భక్తా  జ్వలనభాజనా ।
జ్వలనోద్ధూపితామోదా  జ్వలద్దీప్తధరావృతా   ॥ ౧౨౨॥

జాజ్వల్యమానా జయినీ జితామిత్రా జితప్రియా  ।
చిన్తామణీశ్వరీ ఛిన్నమస్తా ఛేదితదానవా ॥ ౧౨౩॥
ఖడ్గధారోన్నటద్దాసా   ఖడ్గరావణపూజితా  ।
ఖడ్గసిద్ధిప్రదా    ఖేటహస్తా ఖేటవిహారిణీ ॥ ౧౨౪॥
ఖట్వాఙ్గధరజప్రీతా   ఖాదిరాసన సంస్థితా  ।
ఖాదినీ ఖాదితారాతిః ఖనీశీ ఖనిదాయినీ ॥ ౧౨౫॥
అఙ్కోలితాన్తరగుహా అఙ్కురదన్తపఙ్క్తికా  ।
న్యఙ్కూదరసముద్భూతాఽభఙ్గురాపాఙ్గవీక్షణా   ॥ ౧౨౬॥
పితృస్వామిసఖీ పతివరారూఢా పతివ్రతా  ।
ప్రకాశితా  పరాద్రిస్థా  జయన్తీపురపాలినీ ॥ ౧౨౭॥
ఫలాద్రిస్థా  ఫలప్రీతా  పాణ్డ్యభూపాలవన్దితా   ।
అఫలా సఫలా ఫాలదృక్కుమారతపఃఫలా ॥ ౧౨౮॥
కుమారకోష్ఠగా  కున్తశక్తిచిహ్నధరావృతా  ।
స్మరబాణాయితాలోకా స్మరవిద్యోహితాకృతిః ॥ ౧౨౯॥
కాలమేఘాయితకచా కామసౌభాగ్య వారిధిః ।
కాన్తాలకాన్తా కామేడ్యా కరకోన్నర్తన ప్రియా  ॥ ౧౩౦॥
పౌనః పున్యప్రియాలాయా  పమ్పావాద్యప్రియాధికా  ।
రమణీయా స్మరణీయా భజనీయా పరాత్పరా ॥ ౧౩౧॥
నీలవాజిగతా నీలఖడ్గా నీలాంశుకాఽనిలా ।
రాత్రిర్నిద్రా  భగవతీ నిద్రాకర్త్రీ  విభావరీ ॥ ౧౩౨॥
శుకాయమానకాయోక్తిః కింశుకాభాధరామ్బరా ।
శుకమానితచిద్రూపా  సంశుకాన్తప్రసాధినీ  ॥ ౧౩౩॥
గూఢోక్తా గూఢగదితా గుహసఙ్కేతితాఽగగా ।
ధైర్యా  ధైర్యవతీ  ధాత్రీప్రేషితాఽవాప్తకామనా   ॥ ౧౩౪॥
సన్దృష్టా  కుక్కుటారావధ్వస్తధమ్మిల్లజీవినీ  ।
భద్రా భద్రప్రదా   భక్తవత్సలా భద్రదాయినీ  ॥ ౧౩౫॥
భానుకోటిప్రతీకాశా  చన్ద్రకోటిసుశీతలా  ।

॥ శ్రీవల్లీసహస్రనామస్తోత్రమ్     ॥

జ్వలనాన్తఃస్థితా  భక్తవినుతా భాస్కరేడితా ॥ ౧౩౬॥
అభఙ్గురా  భారహీనా భారతీ భారతీడితా ।
భరతేడ్యా భారతేశీ భువనేశీ భయాపహా ॥ ౧౩౭॥
భైరవీ  భైరవీసేవ్యా  భోక్త్రీ భోగీన్ద్రసేవితా  ।
భోగేడితా భోగకరీ భేరుణ్డా భగమాలినీ ॥ ౧౩౮॥
భగారాధ్యా భాగవతప్రగీతాఽభేదవాదినీ  ।
అన్యాఽనన్యా నిజానన్యా స్వానన్యాఽనన్యకామినీ ॥ ౧౩౯॥
యజ్ఞేశ్వరీ  యాగశీలా యజ్ఞోద్గీతగుహానుగా   ।
సుబ్రహ్మణ్యగానరతా  సుబ్రహ్మణ్యసుఖాస్పదా  ॥ ౧౪౦॥
కుమ్భజేడ్యా కుతుకితా కౌసుమ్భామ్బరమణ్డితా  ।
సంస్కృతా సంస్కృతారావా సర్వావయవసున్దరీ  ॥ ౧౪౧॥
భూతేశీ భూతిదాభూతిః భూతావేశనివారిణీ ।
భూషణాయితభూతాణ్డా భూచక్రా భూధరాశ్రితా  ॥ ౧౪౨॥
భూలోకదేవతా భూమాభూమిదాభూమికన్యకా ।
భూసురేడ్యా భూసురారివిముఖా భానుబిమ్బగా ॥ ౧౪౩॥
పురాతనాఽభూతపూర్వాఽవిజాతీయాఽధునాతనా ।
అపరా స్వగతాభేదా సజాతీయవిభేదినీ ॥ ౧౪౪॥
అనన్తరాఽరవిన్దాభా  హృద్యా హృదయసంస్థితా  ।
హ్రీమతీ  హృదయాసక్తా హృష్టా హృన్మోహభాస్కరా ॥ ౧౪౫॥
హారిణీ హరిణీ హారా హారాయితవిలాసినీ ।
హరారావప్రముదితా  హీరదా హీరభూషణా ॥ ౧౪౬॥
హీరభృద్వినుతా హేమా హేమాచలనివాసినీ ।
హోమప్రియా హౌత్రపరా  హుఙ్కారా హుమ్ఫడుజ్జ్వలా  ॥ ౧౪౭॥
హుతాశనేడితా హేలాముదితా హేమభూషణా ।
జ్ఞానేశ్వరీ  జ్ఞాతతత్త్వా  జ్ఞేయా  జ్ఞేయవివర్జితా   ॥ ౧౪౮॥
జ్ఞానం  జ్ఞానాకృతిర్జ్ఞానివినుతా   జ్ఞాతివర్జితా   ।
జ్ఞాతాఖిలా  జ్ఞానదాత్రీ  జ్ఞాతాజ్ఞాతవివర్జితా    ॥ ౧౪౯॥

జ్ఞేయానన్యా  జ్ఞేయగుహా  విజ్ఞేయాఽజ్ఞేయవర్జితా    ।
ఆజ్ఞాకరీ  పరాజ్ఞాతా  ప్రాజ్ఞా  ప్రజ్ఞావశేషితా   ॥ ౧౫౦॥
స్వాజ్ఞాధీనామరాఽనుజ్ఞాకాఙ్క్షోన్నృత్యత్సురాఙ్గనా     ।
సగజా అగజానన్దా సగుహా అగుహాన్తరా ॥ ౧౫౧॥
సాధారా చ నిరాధారాభూధరస్థాఽతిభూధరా  ।
సగుణా చాగుణాకారా నిర్గుణా  చ గుణాధికా ॥ ౧౫౨॥
అశేషా చావిశేషేడ్యా శుభదా చాశుభాపహా ।
అతర్క్యా వ్యాకృతా న్యాయకోవిదా తత్త్వబోధినీ ॥ ౧౫౩॥
సాఙ్ఖ్యోక్తా  కపిలానన్దా వైశేషికవినిశ్చితా  ।
పురాణప్రథితాఽపారకరుణా  వాక్ప్రదాయినీ ॥ ౧౫౪॥
సఙ్ఖ్యావిహీనాఽసఙ్ఖ్యేయా   సుస్మృతా విస్మృతాపహా ।
వీరబాహునుతా వీరకేసరీడితవైభవా  ॥ ౧౫౫॥
వీరమాహేన్ద్రవినుతా  వీరమాహేశ్వరార్చితా ।
వీరరాక్షససమ్పూజ్యా వీరమార్తణ్డవన్దితా   ॥ ౧౫౬॥
వీరాన్తకస్తుతా వీరపురన్దరసమర్చితా  ।
వీరధీరార్చితపదా నవవీరసమాశ్రితా  ॥ ౧౫౭॥
భైరవాష్టకసంసేవ్యా   బ్రహ్మాద్యష్టకసేవితా   ।
ఇన్ద్రాద్యష్టకసమ్పూజ్యా   వజ్రాద్యాయుధశోభితా  ॥ ౧౫౮॥
అఙ్గావరణసంయుక్తా  చానఙ్గామృతవర్షిణీ   ।
తమోహన్త్రీ తపోలభ్యా తమాలరుచిరాఽబలా ॥ ౧౫౯॥
సానన్దా సహజానన్దా గుహానన్దవివర్ధినీ   ।
పరానన్దా శివానన్దా సచ్చిదానన్దరూపిణీ  ॥ ౧౬౦॥
పుత్రదా  వసుదా సౌఖ్యదాత్రీ సర్వార్థదాయినీ  ।
యోగారూఢాయోగివన్ద్యా  యోగదా గుహయోగినీ ॥ ౧౬౧॥
ప్రమదా  ప్రమదాకారా  ప్రమాదాత్రీ  ప్రమామయీ  ।
భ్రమాపహా  భ్రామయిత్రీ  ప్రధానా  ప్రబలా  ప్రమా  ॥ ౧౬౨॥

॥ శ్రీవల్లీసహస్రనామస్తోత్రమ్     ॥

ప్రశాన్తా  ప్రమితానన్దా  పరమానన్దనిర్భరా  ।
పారావారా పరోత్కర్షా పార్వతీతనయప్రియా  ॥ ౧౬౩॥
ప్రసాధితా  ప్రసన్నాస్యా  ప్రాణాయామపరార్చితా  ।
పూజితా సాధువినుతా సురసాస్వాదితా సుధా ॥ ౧౬౪॥
స్వామినీ స్వామివనితా సమనీస్థా సమానితా ।
సర్వసమ్మోహినీ విశ్వజననీ శక్తిరూపిణీ  ॥ ౧౬౫॥
కుమారదక్షిణోత్సఙ్గవాసినీ  భోగమోక్షదా ॥ ఓం ।
ఏవం నామసహస్రం  తే ప్రోక్తం   నారద శోభనమ్ ॥ ౧౬౬॥
సుబ్రహ్మణ్యస్య  కాన్తాయా వల్లీదేవ్యాః  ప్రియఙ్కరమ్  ।
నిత్యం సఙ్కీర్తయేదేతత్సర్వాన్కామానవాప్నుయాత్ ॥ ౧౬౭॥
శుక్రవారే  భౌమవారే షష్ఠ్యాం  వా కృత్తికాస్యపి ।
సఙ్క్రమాదిషు కాలేషు గ్రహణే  చన్ద్రసూర్యయోః  ॥ ౧౬౮॥
పఠేదిదం విశేషేణ సర్వసిద్ధిమవాప్నుయాత్  ।
ఏభిర్నామభిరమ్బాం యః కుఙ్కుమాదిభిరర్చయేత్ ॥ ౧౬౯॥
యద్యద్వాఞ్ఛతి తత్సర్వమచిరాజ్జాయతే  ధ్రువమ్  ।
సుబ్రహ్మణ్యోఽపి  సతతం ప్రీతః  సర్వార్థదో  భవేత్ ॥ ౧౭౦॥
పుత్రపౌత్రాదిదం   సర్వసమ్పత్ప్రద మఘాపహమ్ ।
విద్యాప్రదం  విశేషేణ సర్వరోగనివర్తకమ్ ॥ ౧౭౧॥
దుష్టారిష్టప్రశమనం    గ్రహశాన్తికరం  వరమ్ ।
జపాదస్య ప్రభావేణ  సర్వాః సిద్ధ్యన్తి   సిద్ధయః  ।
గోపనీయం పఠ త్వం చ సర్వమాప్నుహి నారద ॥ ౧౭౨॥
॥స్కాన్దే శఙ్కరసంహితాతః ॥

